
ngoedă, gadang. Ambengan poenikă mentik nēwēk. Wēnten 
taler djanmă nandoer ambengan ring tegal-tegalē. Jan 
nandoer ambengan, tegal poenikă ketenggală doemoen, raris
tandoerin. Sanē ketandoer entikan ambenganē. Ngerereh 
entikan ambengan ingan pisan; ring didjananko sinah polih. 
Jēning ngerereh bibit ambengan, sanē kerereh ambenganē sanē kantoen ngoedă toer betjik. Poenikă ambenganē sanē 
patjang ketandoer, keaboet doemoen mangdă kantoen akah-
ipoenē. Poenikă raris ketandoer. Nandoer ambengan poenikă 
rikală masan sabeh, mangdă tan wēnten ngantos metengin. 
Langah penandoerē bantas tigang langkat-tigang langkat.
Kesoeēn-soeēn jan sampoen betjik oeripipoenē, sinah dados 
atoeb, seantoekan lingsehanipoenē ngageng-agengang. Nan-
doer ambengan poenika ingan pisan, seantoekan nandoer 
wantah apisan, dados arit ping koedă-koedă. Entikan am-
benganē sanē kantoen alit, poenikă tadjep, kewastanin panak 
ambengan, roepenipoenē sekadi boeloen landak. Ambenganē 
jan sampoen wajah pisan, kearit, raris keingket, keanggēn 
kekereb. Ring kantoenē ngoedă kearit, keanggēn tedan ban-
tēng. Djanmanē ngarit ambengan poenikă ring masan panesē, 
rēh kală poenikă masan ambenganē sampoen pandjang-pan-
djang toer wajah.

Sesampoenē ambengan poenikă mearit, raris poendoehangă
toer gampilangă, bongkol sami bongkol, moentjoek sami
moentjoek, toemoeli soeahină antoek soeah ambengan, mangda itjal loeoe-loeoenipoenē. Woes poenikă raris kagaboeng-gaboengin. Tigang gaboeng dadosangă apesel; kalih pesel dados ategen. Ambenganē apesel semoedah-moedahipoen mepengargă satak bidang. Ambenganē ategen jēning ingket, pandjang ingketannē adepă abelah, dados patpat.

Djanmanē ring Bali, sedjawining sanē soegih-soegih toer 
megenah sedjeroning koetă, soemasat samian oemahipoenē 
mekekereb antoek ambengan. Poenikă awinan ambenganē 
maal pengarganipoen.

Kekereh ambengan poenikă sanē pilih betjikă toer neteg

